Ang pagsisinungaling ay karaniwan

sa pagkabata. Maaaring palakibin o
palitan ng mga bata ang katotohanan,
gumawa ng istorya o ipagkaila ang
katotohanang nalalaman ng mga
matatanda. Ngunit hindi ito tunay na
pagsisinungaling. Ang pagkakaiba ay ang
layunin. Ang pagsisinungaling ay kapag ang
isang tao ay nagsabi ng bagay na alam nilang
hindi totoo upang itago ang katotohanan.

Bakit Nagsisinungaling ang
mga Bata?

Narito ang mga dahilan kung bakit nagsisinungaling
ang mga bata:

Takot. Takot ang mga bata na biguin ang kanilang
mga magulang at maparusahan. Natutunan nila na
kapag wala silang pagkakamali hindi magagalit ang
kanilang mga magulang at hindi sila mapaparusahan.

Pagkopya. Naririnig ng mga bata ang mga matatanda
na nagsisinungaling at akala nila na ito’y ayos lang.
Maaaring magsabi ng maliit na pagsisinungaling
(“white lie”) ang matatanda o magbigay ng katuwiran
para sa hindi paggawa ng dapat gawin. Ngunit hindi
alam ng mga bata ang pagkakaiba ng iba't ibang uri ng
pagsisinungaling.

Kaugalian. Ang pagsisinungaling ay maaaring
makaugalian kung palagi itong ginagawa.

Ang pagnais na ang isang bagay ay totoo. Nais

lang ng mga bata na maging totoo ang isang bagay.
Ang pagbigkas nito ng malakas ay tumutulong sa
batang paniwalaan ito. Halibawa ay kapag ang inyong
anak ay nagsab1 ng, “Hindi ko ginawa ito,” at alam
ninyong ginawa niya ito.

Dapat bang parusahan ang
pagsisinungaling?

Walang madaling sagot sa tanong na ito. Bllang
magulang ay maaari ninyong parusahan ang inyong
anak dahil sa pagsisinungaling. Ngunit maaari ding
isipin ng inyong anak na ang parusa ay hindi para sa
pag5151nungahng, ngunit dahilan sa siya ay nahuli.
Kung ang inyong anak ay nagsisinungaling dahil
lamang sa takot na maparusahan, ang pagparusa ay
maaari lamang magpataas ng posibilidad ng
pagsisinungaling sa kinabukasan!

Ang Pagsisinungaling

Para sa mga Batang 3 hanggang 5
taong gulang

Kapag Naging Seryoso
ang Pagsisinungaling
Para sa mga Nakatatandang Bata

Minsan ang pagsisinungaling ay sintomas na may iba pang hindi
tama. Ang mga batang palaging nagsisinungaling ay maaari ring
may problema sa:

Pagnakaw at pandaraya

Galit

Hindi pagpasok sa eskuwela

Ang pagkaroon ng kaibigan at iba pang mga
situwasyong sosyal.

Kausapin ang doktor ng inyong anak tungkol sa mga mga pag-aalala ito.

Ano ang Magagawa ng mga Magulang?
Sikaping malaman ang dahilan ng pagsisinungaling.

Matutulungan kayo nitong malaman kung ano ang magagawa
ninyo tungkol dito.

Tulungan ang inyong anak na malaman kung ano talaga ang
nangyari. Ang pagnais o pagsabi na ang isang bagay ay hindi
nangyari ay hindi makapapalit sa katotohanang ito nga ay nangyari.
Subukang sabihin ang, “Kahit na sabihin mong hindi ikaw ang
nagkalat ng putlk sa loob ng bahay, tingnan mo, ayan ang putik at
madumi ang iyong mga sapatos.’

Maging maunawain kapag nakagawa ng maliliit na
pagkakamali ang inyong anak. Tulungan ang inyong anak na
makita kung saan siya nagkamali, ngunit ipaalam sa kanya na
ligtas siyang makapagsasabi ng katotohanan. Tiyakin sa inyong
anak na hindi kayo magagalit kapag narinig ninyo ang talagang
nangyari.

Kung nagkamali ang inyong anak, tulungan itong ayusin
ang problema. Kung nagkalat ng putik ang inyong anak sa
loob ng bahay, sabay ninyong dalawa itong linisin. Matututunan
ng inyong anak na nagkalat nga ang putik sa inyong sahig.

Purihin ang inyong anak kapag ito ay nagsabi ng katotohanan.
Tulungan ang inyong anak na maunawaang maaaring mali nga ang
kanyang ginawa, ngunit ang pagsabi ng katotohanan tungkol doon
ay mabuti. Kung umamin ang inyong anak sa pagkalat ng putik sa
loob ng bahay, sabihin ninyo, “Salamat sa pagsabi ng katotohanan
sa akin, ngunit pinutikan mo ang sahig at kailangan mo akong
tulungang linisin ito.”

